
PIGIANNGARNINGA
Tautullugu Kanataup atuqsimajatuqanga, Kanataup avvalluanga uangnangani 
isumagijautuinnariaqanngittuq. Nanijaunasunni Sullualuup ilisaqsinirmi nunataarutini, 
Ukiuqtaqtuq angijumi atuqsimajuq qaujijaujumajuni, nunalirinirmut, kiinaujjanirmut, 
maligalirinirmut, amma atuagarmi Kanatami. Taimailiunginnarniaqtuq sivuniksamut, 
Kanata sivuliqtiutillugu Ukiuqtaqtulirinirmut amma Ukiuqtaqtuq aaqqiksuitillugu Kanataup 
namunngapallianirijangani nangminillu tukisiumanirmi. 

I N U IT AM MA AVATI

TARI U R J UALI RI N I Q 

N I Q I KSAN IT 
U I G U LI RI I K TU N IT 

IS UAN I IT TUT 

I QALU IT

TI N G M IAT 
I MARM I UTAT

PU IJ I IT

Kanataup Ukiuqtaqtunga angirrarijaq, niglasuktuq 
tunnganaqtuq, kiinaujjaksautiksavik amma 
akiksaqanngittuq taimailingatuinnarluni. Inigijaq 
tautunnguanirmut tukisiumanirmullu – Inungnut 
qaujimajauttiaqtuq, qaujisaqtaurjuarniku 
pularaqtinut, qaujisaqtinut qaujisaqtausimattiaqtuq, 
kisiani qaujimajaungittuq tamainni asijjiqpallianingalu. 
Ippigusuttiarnikkut, kamanaqtukkut, qaujijumanirmut, 
amma ippigusunnirmut. Kanataup Ukiuqtaqtunga 
anginiqpaangujuq nunagijaulluni najuqtaujuq 
Nunaqaqqaaqsimajunut amma najuqtaugillunit 
unulaanut nunarjualimaamit arvingnut, 
qilalugarnut, nanurnut, amma tuugalingnut.

Tagvani nunannguamit Kanataup Ukiuqtaqtungita 
imanginni, quviasuutiqaqpugut qaujimajaujunit 
inigijaujumit amma inuqutinginnut amma uumaniqaqtut 
najugarminit attuaqatigiinninginni. Nalunaiqsingmijugut 
qaakkannialuagut ilinniarutaujarialingnit, 
Kanata iluittuulingattiaqtumit kamattiarniaruni 
Ukiuqtaqtungata pigijanginni kiggaqtuqtanganullu. 
Inuit uumattiaqsimajut Ukiuqtaqtumit suuqaimma 
tukisiumattiarami kisulimaattianginni nunami tariurmillu 
qanulimaattiaq qautamaat, ukiurmit ukiurmut, 
sivullirijaujunut kinguvaarijaujunut. Kanatattau, 
makitattiarunnaqtuq Ukiuqtaqtuuluni sivumuarutakpat 
qaujimattianikkut paqqittianikkullu, pilirirjuarnikkut 
naalattianirmillu nunami inuqutinginnillu.

Nunannguat, nuatausima jut, ungataanullu
Nunami qaujijunnanngittugu qilammiujukkut. 

Nunanga saqqitaujunnanngittuq nunannguami. 
Taimailingangaaratta, kingumut qimirruaqattaratta 
titiraqsimajuni ajjinnguamut, tuugaaliit tuugautinginni 
nungutauninginni inuujut. Tavvani nunannguami, 
takuksautittijukut unuqtunit Kanataup Ukiuqtaqtungata 
imaup avatingani, nunami, uumajunut amma uuma-
niqarviujunut, inuillu atuqpaktanginni pilirijanginnillu. 
Pijjutiksanga atuinnautitsinirmut pigianngautimi nunanga 
summa pimmariummangaa, summa atuutiqaqpa, summa 
aksuruutaugiaqaqpa aulatauttiariaqarluni. Tamanna 
sulijummarialuk sila avatilu asijjiqtummariutillugit (takulugu 
“Ukiuqtaqtuq Asijjiqpallianinga” mappiqtugaq 6-mi).

Atuni aviktuqsimajumi nunannguami, 
ajjigiinngittuni uuktuutiqaqtittijugut uumajulluatarni, 
phenomena, qanuiliurutaujunilluunniit ikajurniqaqtut 
tukisiumaniqarniqsauliqtilluta uumaniqaqtut najugarminit 
attuaqatigiinninginni qanuittuuninginni, qaujimaniqarnirlu 
summa pimmariummangaaq. Utaqqijuminaraluaqtuni 
tukisigiarutittiavakkanirni, isumaliuqpalliatuinnarniaqtut 
maannaujuq qaujimajattinni. Ujjiqsurluni 
uluriangannginniqsaugajaqtuq tammarunnarnirmut, 
kisiani ulurianarninga pijaaqqutaunngittumi 
aktuiniujumi ulurianarningaluunniit piviqarniujumut 
pijaunngittumut tamainni nuqqaqtigaksaunngittuq. 

Kanataup Ukiuqtaqtungata Tariurmiutanut 
Nunannguaq aviktuqsimajutigut

Tunngaviqarniarutta piulaani tukisigiarutini 
atuinnaujuni, pimmariuvuq saqqijaavagiiqtut tukisigiarutit 
atuinnattiaraluarmangaat. Katiqsuitilluta nuatausimajunit 
amma sananirmit nunannguanit tagvaniittunit, 
atuqsimajugut nuatausimajummaringnit inulimaanut 
tuqquivingniittunit amma nuatausimavingi, aksualuk 
qujalijjutigijavut. Atuinnaqarviulaurmijugut nuattijaunikunit 
atuinnangittunisuli, inulimaanu atuinnaungitut, 
tamakkua qulaijjutigijavut. Kingulliqpaami, ujjirusuktugut 
qaakkanniagut nuatausimajunisuli atuinnaungittuni, amisuni 
pijjutiksali, ajauqtuivugut nuatausimajuni tigumiaqtiujuni 
atuinnautitsinirmit inulimaanut tuqquqtausimajukkuvinni 
qilammiulaakkut. Pijunnautiqarnirmit 
saqqiijunnarnirmi pimmariutillugu qaujisaqtulirinirmi, 
gavamalirittiarni piuniqsaujuq ungasiktumut, 
tikiumajauttiarunnaqtuq kisiani atuinnaqarviunikkut 
tamainnut saqqijaaqtulimaani tukisigiarutini.

Katiqsuinirmiut nuatasimajunit 
ajjigiinngittuninngaaqtuni taikanngalu ajjigiinngittuni 
uumaniqaqtut najugarminit attuaqatigiinninginni 
pimmariuvuq ajjinnguliuttianiarluni Kanataup 
Ukiuqtaqtungani. Taimailingavuq, kisianili, aksurunnaqtuq 
ajjigiiliqtitsinasunnirmi nuatanikuujuni ajjigiinngittuni 
amma ukiuni ajjigiinngittuni amma ajjigiinngittunu 
pijjutiksanut. Tukisiumaniqarniq uumaniqaqtut 
najugarminit attuaqatigiinninginni isumagijaujarialik 
angijuuluni, attuaqatigiittuni atausiq attuajuq asiminut 
ajjigiinngitukkut qangatuinnaq namituinnarlu. 
Qaaliriiktut nuatausimajut imaq ingirraninganut, 
sikumut, imarmiutat nuugunnangittut imminik, iqaluit, 
tariurmiut tingmiat, amma puijini saqqiittiarunnaqtut, 
kisiani nalunaiqsijunnanngittuq summa iningit ilangit 
kisuqattiarmangaaq uumaniqattiarmangaarlu.

Alluriarniq, nunannguap pijjutiksangata ungataanut, 
aaqqiksuinirmi pilirijjusini turaaqtuni kasuumatitsinirmi 
nuatasimajuniungittut kisiani tukisiumanirmi qanuq 
uumaniqaqtut najugarminit attuaqatigiinninginni 
pilirisuungummangaaq, qanuilinganiarmangaaq 
asijjiqpallianirmut, inuit qanuiliuqtangillu qanuq 
aktuiniqaniarmangaat. Qanuinngitsiarningit 
Kanataup Ukiuqtaqtunga inuqutingillu pijjutili 
tukisiumanikkuungittutuaq nunami atausiunaarlugit 
uvvaluunniit atausiunaarinirmi isumaliurinirmi, 
kisiani saqqiinirmi tautunnguaqatigiinniujumi nunamu 
amma aaqqiksuiqatigiinirmi qaujimajaujarialinni 
tautunnguqtamut tikiutinirmut. Taimailiurluni 
inuusirmuungavuq qaujisarniunngittumut, qaujisarniq 
amma Inuit Qaujimajatuqangit ikajurunnaraluaqtillugit. 
Uqattiarluni, namungaujumammangaatta 
qaujimanngikkutta, tauvungalauqsimajjaanngittugu. 
Kisiani qaujimagutta qaujimajumajattinni, qaujimaniqtugut 
iligiaqaqtattinni tikiumanianirut turaaqtattinnu.

Taanna nunannguaq saqqitavut ilisaqsinikkut taikku-
ningalimaaq ikajulauqtuni tukisiumatittinirmi nunannguaq 
turaarutinginni, sivuniksamillu kisutaqattiarluni amma 
qanuinngittiarluti Kanataup Ukiuqtaqtungani ungataanulu.

Ajjinnguaq mappiqtugaq saangajuq: 
Angunasuinnaujaqtut sarvami sinaani. 
(ajjinnguaq: Jennifer Provencher) 

Sitipiri 1-30, 2015 MODIS Amiallattaangit ajjiliuqsimajuq. Taqsallaringitigut  
saqqijaaqtut (suurlu aputi, siku, amma nuvujat qakuqtaujut).  
Saqqititaq amma atuqtaujunnaqtitaujuq taakkununga Kanatami  
Sikulirijikkunni (http://ice-glaces.ec.gc.ca).

NUATAUSIMAJUT NAKINNGAARNINGIT

– Imaup Itininga Uukturaqtauninga: GEBCO_2014 Naasautini, sanasimaninga 20150318, Uvanngaaqtuq: www.gebco.net.

– Kanataup Nigiani Kanangnangani Kigligijaujut: Flanders Tariurmut Pilirivvik. 2016. Tamainni Pivallianirmut Inigijat, 
sanasimaninga 9. http://www.marineregions.org/. 

– Nunannguarluatarmut Nuatausimajut: Nunannguaq Kanatami 1:1M, ESRI, Nunarjuallattaaq.



|   4 5  |  

Kanataup Ukiuqtaqtungata tariunga uumaniqaqtut najugar minit attuaqatigiinningi aaqqik suqtausimajuq tamakkununga 
suurlu imaup itininga , ingir raniit ,  amma uliqattar niit tiniqattar niillu amma uumajukkuvialuulluni mikittuutinut anngijuutinut 
uumakutaaq paktunut Ar vingnut . Sijjangit amisualungnut tingmianut uumajuqar viujut , sinaangalu niqik saqsiur viulluni 
Nanur nut inungnullu .

UUMANIQ K ANATAUP UKIUQTAQTUNGATA IMANGINNI

UKIUQTAQTUQ ASIJJIQPALLIANINGA
Aujakkut sikuisimaniqsauliqattarninga Ukiuqtaqtumi ujjirnarniqpaangujuq 
silaup asijjiqpallialirningani nunarjuarmi. Taanna nalunaikkutatuangulluni qanuq 
inigijangata uumaniqaqtut najugarminit attuaqatigiinninginnit asijjiqpalliangmangaat. 
Sikusimannginniqsauqattaliqtuq taimaiqattajugaluarma, taqqilimaani ukiup iluani. 
Saanniqsauliqtuq amma surattisarainniqsaq. Tariup qaangi uunarniqsaulirmijut, 
siqinnirviuqattalirninganut imaq sikuqanngittuq igalaujaqarunniirma sikumi aputimillu. 

Uumajunut sungiungjunut niglasungnirmut amma sikumut, taakkua asijjirniujut ulurianaqtut. 
Tariup sikungani aqajait, Ukiuqtaqtumi imarmiutat nuugunnangittut imminik, Nanuillu 
sungiutijuinnaujarialiit. Uumajuit asingit nuttituinnarialiit uunajunniqsamut Ukiuqtaqtumut. 
Aarluit, suurlu, ukiuqtaqtuup imanginnut tikisaaliqattaqtut, unurniqsaaluulluti taissumani, 
akuniunniqsausuungullutilu. Tamanna pinngittummarialuk puijinut Aarlungnut nirijauvaktunut.

Ujjirnannginniqsat kisiani pimmariummijuq, uunajunniqsat imat sikuqannginniqsangalu 
asijjiivalliajuq Ukiuqtaqtuup niqiksanit uiguliriiktunit mikinniqpaanginni tappaunga. 
Ukiuqtaqtumi imarmiutat nuugunnangittut imminik akirariiqaqtutu ukiuqtaqturmiutaunngittunut 
competition from subarctic plankton imarmiutat nuugunnangittut imminik. Atlaantik 
uuqat, Atlaantik Palak, Igligaq, amma Hattak uanganaliaqpalliajut. Tariurmiut tingmiat 
aqiattusunnginniqsauqattaliqtuq aksurusuurlu tingmialaaqutinginni nirititsijarianga. Siku 
sanngiiniqsauliqtuq Aivirnu qaanganuarnirmut amma taqaiqsinirmut aujakkut, nattirnut 
nunarjaliurnirmi itijumi aputimi, uvvaluunniit inungnut ingirraviunirmut angunasktillugit. 

Taakkua asijjiraluaqtillugit, nuatausimajut tavvani nunannguami qimirrujaurialiit 
ujjiqsuttiarnikkut. Qaujisauqtuaujjutiminiit arraaguni quliit ungataaluanut pimmariujuni 
tukisinaqsititsisimajut, kisiani turaanganngituinnarialiit maannaujuq qanuilinganiujunut. 
Niriugunnaqtugut angijuutini tariurjuarmi ingirraniit amma uumajut unuqsivallianingit 
Ukiuqtaqtumi taimailingainnarniarluti. Tukisigiarutit atuinnaujut aturunnaqtavut 
aulatsinirmi inuup qanuiliuqtanginni aksurunnginniqsaqtitsinirmit Ukiuqtaqtuup 
uumaniqaqtut najugarminit attuaqatigiinninginni, uumajunginni, Nunaqaqqaaqsimajunillu. 
Nauttiqsugiallagunnaqtugu Ukiuqtaqtumi imaup avatingani qaujisarnirmut amma 
tukisiumanirmut asijjurutaugiallaktuni. Ullumiujuq pisimajattinni paqqittiarunnaqtugut 
pisimatsittiariarluta qiturngaqput irngutaqpullu piviqaqtinniarlugit taimaigunnarnirmi.

Arraguni qulini sikuup tuvaqquqtuningasea taqqingani 
Sitipiri: 1980-mit 1989-mut takunnaqasiutilugu 
2010-mit 2017-mut.

Tariup qaangata uunarninga 
uunajunninganut Sitipiri 1-mi 
2014-mit 2017-mut takunnaqasiutilugu 
1961-mit 1990-mut taimaigajunninga 
ullussainnarmut. 

Sikusimaqattaqtuqarninga Sikuup Ukiunginnut Kanataup 
Ukiuqtaqtungani Pinasuarusingani Sitipiri 10, 1971-mit 2017-mut.

Anginiqpaami Sikuup Qaangata Uunarninga  
Ajjiunnginningit Sitipiri 1-mut, 2014-mit 2017-mut

